
MINISTRY OF CULTURE, YOYTH AND SPORTS
RAPORTI NGA PROCESI I KONSULTIMIT
PËR RREGULLOREN NR. 11/2022 PËR INVENTARIZIMIN  DHE PROCESIN E PËRZGJEDHJES SË TRASHËGIMISË KULTURORE PËR MBROJTJE
Hyrja/sfondi

Rregullorja ka për qëllim të përcaktojë procesin e inventarizimit dhe procesin e përzgjedhjes së  aseteve të trashëgimisë kulturore  për mbrojtje si dhe të përcaktojë formularët për inventarizim. 
Hartimi i Rregullores  ka bazën ligjore në nenin 3 paragrafit 3.2, dhe nenit 12 paragrafit 12.3 të Ligjit Nr. 02/L-88 për Trashëgiminë Kulturore

Pas hartimit të draftit fillestar nga zyrtari përgjegjës sipas Rregullores së Punës së Qeverisë, drafti i hartuar i Projekt Rregullores i është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Rregullorja.
Finalizimi i këtij akti nënligjor është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike të publikuar ne web faqen e MKRS-së. Konsultimi i këtij draft  Dokumentit është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Draft Rregullorja është publikuar për konsultim me publikun në platformën elektronike me datë 09.06.2022 dhe ka qenë e hapur për komente deri me datë 29.06.2022. 
Sipas Rregullores për standardet minimale të konsultimit publik, Draft Rregullorja në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për draft Rregulloren, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Draft Rregulloren, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së draft Rregullores në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	0 Kontribuuesi 

	2. Publikimi në ueb faqe/Platforma elektronike
	15 ditë pune 
	3 Kontribuues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar një kontribute për draft Rregulloren. 

Çështje tjera

Me qëllim finalizimin e Rregullores (MKRS) Nr. 11/2022 për Inventarizimin  dhe Procesin e Përzgjedhjes së Trashëgimisë Kulturore për Mbrojtje, janë mbajtur takime të grupit punues. 

Hapat e ardhshëm

Projekt Rregullorja (MKRS) Nr. 11/2022 për Inventarizimin  dhe Procesin e Përzgjedhjes së Trashëgimisë Kulturore për Mbrojtje, e finalizuar është proceduar për miratim në Ministrinë e Kulturës, Rinisë dhe Sportit.

SHTOJCA – tabela e detajuar me informatat për kontribuuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria

E pranuar plotësisht

E pranuar pjesërisht 

E refuzuar


	Sqarim nga Ministria 

(veçanërisht arsyet për të mos pranuar komente të caktuara)

	Këshilli i Kosovës për Trashëgimi Kulturore
	 Neni 8, respektivisht vetëm për pikën 7. ..Vendimi i Këshillit të Kosovës për Trashëgimi Kulturore për refuzim,  i largon automatikisht asetet e propozuara nga Lista e Trashëgimisë në Mbrojtje të  Përkohshme.


	E pranuar pjesërisht

 
	

	Misioni i OSBE-së në Kosovë
	 KOMENTE TË PERGJITHSHME: 

· Të rishikohet Projekt rregullorja për të siguruar përdorim të gjuhës përfshirëse për komunitetet. 
1. Duke e pasur parasysh që qasja dhe gëzimi i trashëgimisë kulturore si e drejtë e njeriut është qasje e nevojshme dhe plotësuese për ruajtjen/mbrojtjen e trashëgimisë kulturore.1 Kjo i detyron njerëzit që të marrin parasysh të drejtat e individëve dhe komuniteteve në lidhje me një objekt të tillë.2 Megjithatë, rishikimi ynë ka treguar se një qasje e tillë nuk është reflektuar në formulimin e përdorur në tërë Projektrregulloren. Gjegjësisht, Projektrrregullorja flet për komunitetin (njëjës) në përgjithësi dhe jo për komunitetet (shumës).3 Misioni i OSBE-së në Kosovë (“OSBE”) konsideron se është e rëndësishme që komuniteteve t'iu sigurohet gjuhë gjithëpërfshirëse e cila do të njohë rolin e të gjitha komuniteteve në ruajtjen dhe mbrojtjen e trashëgimisë kulturore në Kosovë. Prandaj, OSBE sugjeron që hartuesit të rishikojnë Projektrregulloren në mënyrë që të sigurohet përdorim i gjuhës përfshirëse për komunitetet. 

 1Shih faqen 3, paragrafin 2 të Raportit të ekspertit të pavarur në fushën e të drejtave kulturore, Farida Shaheed, Këshilli për të Drejtat e Njeriut, 2011, në dispozicion në: 

https://documents-dds-ny.un.org/doc/UNDOC/GEN/G11/122/04/PDF/G1112204.pdf?OpenElement 

2 Ibid.  

3Shih nenin 7(3)(3.2);  


	E pranuar plotësisht

 
	Përkufizimi është i bazuar në Ligjin për Trashëgimi Kulturore. 
Komenti pranohet dhe përfshihet në nenin 10, pika 5. 



	
	 KOMENTE SPECIFIKE: 
Neni 3 - Përkufizimet 
Neni 10 - Parimet e inventarizimit 
· Të sqarohet se objektet e luajtshme të trashëgimisë arkeologjike bien nën përkufizimin e "trashëgimisë së luajtshme". 
· Të theksohet në nivel parimesh, që procesi i inventarizimit duhet ta plotësojë mbrojtjen e trashëgimisë kulturore duke nxjerrë në pah pasuritë që janë në rrezik dhe kanë nevojë për konservim urgjent. 
2. Neni 3 (1.8) e përcakton trashëgiminë arkeologjike si: “…ndërtimet, strukturat dhe grupet e ndërtesave, vendbanimeve të zhvilluara, objektet e luajtshme, monumentet e llojeve të ndryshme dhe përbërjeve të tyre, të gjetura në tokë ose nën ujë… ”. 

Më tej, neni 10 i projekt-rregullores, i cili përcakton parimet e inventarizimit, në paragrafin 4, parasheh se Inventarizimi i trashëgimisë kulturore arkitekturale dhe arkeologjike bëhet në përputhje me standardet ndërkombëtare “Core Data”, dhe përcaktimi i shkallës së rrezikut bëhet në përputhje me metodologjinë e përcaktuar nga Historic England. Në paragrafin 5 të të njëjtit nen, nga ana tjetër, parashihet që Inventarizimi i trashëgimisë kulturore të luajtshme bëhet në përputhje me standardet ndërkombëtare të përcaktuara nga ICOM. Ky dallim (trashëgimia arkeologjike: modeli i ofruar nga Historic England; trashëgimia e luajtshme: modeli i ofruar nga ICOM) lë hapësirë për interpretim se si do të trajtohen objektet e luajtshme arkeologjike (siç përcaktohet në nenin 3(1.8)): 

a) si trashëgimi arkeologjike sipas modelit të “Core Data” ose 

b) si trashëgimi e luajtshme e bazuar në standardet e ICOM-it. 

OSBE konsideron se është e rëndësishme të sqarohet kjo situatë dhe u sugjerojmë hartuesve që të shtojnë një sqarim në nenin 3(1)(1.10), i cili përcakton “ trashëgiminë e luajtshme ” (sugjerimi i nënvizuar): “Trashëgimi e luajtshme- janë objektet që janë shprehje ose evidencë e kreativitetit njerëzor ose e një zhvillimi natyror, të dalluara për nga vlerat historike, arkeologjike, artistike, të rëndësisë dhe të interesit shkencor ose shpirtëror, duke përfshirë edhe objektet e luajtshme të trashëgimisë arkeologjike. 
3. Në përputhje me projekt-rregulloren, vlerësimi i rrezikut është pjesë e përmbajtjes së formave të inventarizimit të aseteve të trashëgimisë kulturore4 . Përfshirja e vlerësimit të rrezikut për asetet e trashëgimisë kulturore do të ofrojë mundësi unike për të përmirësuar mbrojtjen e trashëgimisë, pasi vlerësimi i rrezikut mund të përdoret si pikënisje për hartimin e planit të rrezikut për fatkeqësitë. Për shkak të rëndësisë së tij, OSBE rekomandon përfshirjen e tekstit të mëposhtëm, në nivelin kryesor, në nenin 10 të Projektrregullores: 

“Procesi i inventarizimit duhet ta plotësojë mbrojtjen e trashëgimisë kulturore duke nxjerrë në pah pasuritë që janë në rrezik dhe kanë nevojë për konservim urgjent.”
4Shih nenin 12 (1.10) të projekt-rregullores.  


	E pranuar plotësisht

E pranuar plotësisht

E refuzuar
	Përkufizimi është i Bazuar në Ligjin Për Trashëgimi Kulturore prej nga edhe buron rregullorja.

shih neni10 parag. 5.

Të dy modelet janë kompatibile, kanë cross-reference: njëra për te paluajtshme tjetra për te luajtshmen 


	
	Neni 5 - Procedura e inventarizimit 
· Të sqarohet se procedura e inventarizimit mund të fillohet qoftë sipas detyrës zyrtare ose me propozim të personave fizikë ose juridikë. 
· Të specifikohet që inventarizimi kryhet me pëlqimin e lirë, paraprak, të qëndrueshëm dhe të informuar të komuniteteve në faza të ndryshme të procesit të inventarizimit. 
· Të përcaktohet se institucioni kompetent rajonal merr pëlqimin e institucionit përkatës fetar përpara se ta vizitojë vendndodhjen dhe të kryejë procesin e inventarizimit të objekteve dhe hapësirave që u përkasin komuniteteve fetare. 
· Të sqarohet se zbatohen dispozitat ligjore në fuqi që përcaktojnë perimetrin dhe zonën mbrojtëse të aseteve të trashëgimisë kulturore dhe politikën e ruajtjes dhe zhvillimit. 
4. Neni 5(1) i Projekt rregullores parasheh që “Propozimet për asete të trashëgimisë kulturore nga personat fizik apo juridik për përfshirje në Listën e Trashëgimisë Kulturore nën mbrojtje të përkohshme paraqiten tek Institucioni Kompetent Rajonal”. Pas propozimit, sipas paragrafit 2 të të njëjtit nen, “Institucioni Kompetenet Rajonal brenda 15 ditëve duhet të filloj procesin e inventarizimit”. Sipas leximit tonë, dispozitat e cituara mund të interpretohen për të nënkuptuar se Institucioni Kompetent Rajonal nuk mund të fillojë procedurën e inventarizimit sipas detyrës zyrtare, gjë që, sipas mendimit tonë, nuk duhet të jetë kështu. Konkretisht, OSBE konsideron 

se Institucioni Kompetent Rajonal duhet të ketë kompetencë për inicimin e procedurës së inventarizimit sipas detyrës zyrtare krahas kompetencës për inicimin e procedurës së tillë pas propozimeve të personave fizikë apo juridikë. Andaj, OSBE sugjeron që hartuesit ta sqarojnë këtë duke shtuar paragraf të veçantë në nenin 5, i cili do të ishte i pari në renditje dhe i cili do të theksonte sa vijon: “Institucioni Kompetent Rajonal mund ta fillojë procedurën e inventarizimit sipas detyrës zyrtare ose me propozim të personave fizikë a juridikë.” Rrjedhimisht, paragrafët pasues duhet të rinumërohen. 

5. Në të gjithë tekstin, Projekt rregullorja parasheh që inventarizimi të bëhet në përputhje me Konventat e UNESCO-s dhe standardet përkatëse ndërkombëtare (ICOM, ICOMOS dhe Historic England). Konventat e UNESCO-s janë të qarta në parimet udhëzuese të procesit të inventarizimit, i cili duhet të përfshijë pjesëmarrjen e të gjitha komuniteteve në të gjitha fazat. Më konkretisht, Konventa e UNESCO-s 2003 parasheh kritere të forta për përfshirjen e të gjitha komuniteteve, në mënyrë aktive.5 Në këtë aspekt, OSBE dëshiron të thekson se një nga parimet kryesore për ruajtjen e trashëgimisë kulturore jomateriale është bashkëpunimi transparent me marrjen e pëlqimit të lirë, paraprak, të qëndrueshëm dhe të informuar të komuniteteve6. Prandaj, në përputhje me standardet ndërkombëtare të referuara në Projektrregullore, inventarizimi duhet të bëhet me pëlqimin e lirë, paraprak, të qëndrueshëm dhe të informuar të komuniteteve. Për të përforcuar rolin themelor të luajtur nga komunitetet në procesin e inventarizimit, OSBE sugjeron që nenit 5(2) t’i shtohet teksti i mëposhtëm (sugjerimi i nënvizuar): “Institucioni Kompetenet Rajonal brenda 15 ditëve duhet të filloj procesin e inventarizimit. Inventarizimi kryhet me pëlqimin e lirë, paraprak, të qëndrueshëm dhe të informuar të komuniteteve në faza të ndryshme të procesit të inventarizimit.” 
6. Neni 5(4) përcakton se “Institucioni Kompetent Rajonal 7 dite pasi që ka njoftuar pronarin, del në vendodhje për të verifikuar vlerën dhe gjendjen e trashëgimisë kulturore”. Sipas standardeve ndërkombëtare të përmendura në këtë Rregullore dhe të shpjeguara në komentin e mësipërm, vizita duhet të kryhet vetëm me pëlqimin e lirë, paraprak, të qëndrueshëm dhe të informuar të komuniteteve përkatëse. Lidhur me këtë, OSBE dëshiron të thekson se edhe sipas kornizës ligjore të Kosovës, objektet dhe hapësirat që i përkasin komuniteteve fetare 

konsiderohen të pacenueshme dhe në to hyhet vetëm me pëlqimin e institucionit përkatës fetar7. Prandaj, në përputhje me kornizën ligjore në fuqi të Kosovës dhe standardet ndërkombëtare, OSBE sugjeron që nenit 5(4) t’i shtohet teksti në vijim (sugjerimi i nënvizuar): “Institucioni Kompetent Rajonal 7 dite pasi që ka njoftuar pronarin, del në vendodhje për të verifikuar vlerën dhe gjendjen e trashëgimisë kulturore. Institucioni kompeten rajonal merr pëlqimin e institucionit përkatës fetar përpara se ta vizitojë vendndodhjen dhe të kryejë procesin e inventarizimit të objekteve dhe hapësirave që u përkasin komuniteteve fetare. 
7. Neni 5 pika 8 parasheh që “Perimetri dhe zona mbrojtjes të aseteve të trashëgimisë kulturore gjatë dokumentimit përcaktohen në bazë të dispozitave ligjore në fuqi”. Për hir të qartësisë ligjore OSBE vlerëson se hartuesit duhet të sqarojnë zbatueshmërinë e dispozitave ligjore në fuqi, të cilat përcaktojnë perimetrin dhe zonën mbrojtëse të aseteve të trashëgimisë kulturore dhe politikën e ruajtjes dhe zhvillimit. Për këtë arsye, OSBE sugjeron që teksti i mëposhtëm t'i shtohet nenit 5(8) (sugjerimi i nënvizuar): “Perimetri dhe zona e mbrojtjes së aseteve të trashëgimisë kulturore gjatë dokumentimit përcaktohen në bazë të dispozitave ligjore në fuqi që përcaktojnë perimetrin dhe zonën mbrojtëse të pasurive të trashëgimisë kulturore dhe politikën e ruajtjes dhe zhvillimit. ” 

5Shih nenin 2(1), nenin 11(b) dhe nenin 15 të Konventës së UNESCO-s për Mbrojtjen e Trashëgimisë Kulturore Jomateriale, në dispozicion në: https://ich.unesco.org/en/convention; Standardet e UNESCO-s 1972 dhe ICOM parashohin gjithashtu përfshirje të ngjashme të komuniteteve në çdo aspekt të ruajtjes/konservimit të trashëgimisë kulturore që prek interesin e tyre, që përfshin edhe procesin e inventarizimit. – Shih Parimin 3, 4, 6 të Kodit të Etikës të ICOM për Muzetë, i qasshëm në: https://icom.museum/en/resources/standards-guidelines/code-of-ethics/; Neni 5 i Konventës së UNESCO-s në lidhje me mbrojtjen e trashëgimisë kulturore dhe natyrore botërore, i qasshëm në: https://whc.unesco.org/archive/convention-en.pdf; Neni 3 (f) i Deklaratës së Budapestit për Trashëgiminë Botërore, i qasshëm në: https://whc.unesco.org/en/documents/1334 ; Neni 123 i Udhëzimeve Operacionale të Konventës së vitit 1972, i qasshëm në: https://whc.unesco.org/en/guidelines/ 

6Shih parimin 4 të Parimeve Etike për Ruajtjen e Trashëgimisë Kulturore Jomateriale, në dispozicion në: 

https://ich.unesco.org/en/ethics-and-ich-00866#:~:text=The%20Ethical%20Principles%20for%20Safeguarding,the%20rights%20of%20indigenous%20peoples; Shih Parimin udhëzues 1 - Pëlqimi i komunitetit, në paragrafin 20 (pëlqimi nga komunitetet) dhe Parimi udhëzues 2 - Përfshirja e komunitetit, në paragrafin 21 (pjesëmarrja në inventarizimin) të Shënimit Udhëzues të UNESCO-s për Inventarizimin e Trashëgimisë Kulturore Jomateriale, i qasshëm në: 

https://ich.unesco.org/doc/src/Guidance_note_on_inventorying_EN.pdf 

7Shih nenin 8(1) të Ligjit Nr. 02/L-31 për Lirinë e Fesë në Kosovë, në dispozicion në: https://gzk.rks-gov.net/ActDetail.aspx?ActID=2442, i ndryshuar dhe plotësuar me nenin 13 të Ligjit nr. 04/L-115 për ndryshimin dhe plotësimin e ligjeve që kanë të bëjnë me përfundimin e mbikëqyrjes ndërkombëtare të Pavarësisë së Kosovës, i qasshëm në: https://gzk.rks-gov.net/ActDetail.aspx?ActID=2840 : “ Ndërtesat dhe objektet që u përkasin komuniteteve fetare të dedikuara për kryerjen e ceremonive fetare konsiderohen të pacenueshme për sa i përket ndërhyrjes së autoriteteve shtetërore dhe në to hyhet vetëm me pëlqimin e institucionit fetar përkatës, përveç rasteve kur është lëshuar urdhër gjyqësor për shkak të veprimtarive të paligjshme ose në rast rreziku të menjëhershëm për jetën ose shëndetin.”  

	Pranohet pjesërisht
Pranohet pjesërisht 

(5-6)

- E refuzuar 

E refuzuar 
E refuzuar 

	Shih neni5 parg.2 është rishikuar 

Ne LZV nuk specifikohet.
E definuar në Rregulloren (MKRS) nr. 01/2022 për Përcaktimin e Perimetrit dhe Zonës Mbrojtëse të aseteve të trashëgimisë kulturore dhe politikave për konzervimin dhe zhvillimin e tyre.
Siç është definuar në Ligjin për Trashëgimi Kulturore.  
Shih nenin 3.4 te ligjit për Trashëgimi Kulturore  

(ndërkohë nëse e shikoni formularin e inventarit për trashëgimia jo-materiale piken 1.7 e kuptoni qe pe atë kategori të trashëgimisë qasja është tjetër ) 

Siç është definuar në Ligjin për Trashëgimi Kulturore.  

Mjafton sipas legjislacionit në fuqi, por mund edhe të specifikohet. 
Është definuar me Rregulloren (MKRS) nr. 01/2022 për Përcaktimin e Perimetrit dhe Zonës Mbrojtëse të aseteve të trashëgimisë kulturore dhe politikave për konzervimin dhe zhvillimin e tyre.


	
	Neni 6 - Procedura e përzgjedhjes së aseteve të trashëgimisë kulturore për mbrojtje të përkohshme 
· Të qartësohet mënyra e regjistrimit të pasurive nën mbrojtje të përkohshme. 

8. Neni 6(8) i Projektrregullores përcakton se “Asetet e Trashëgimisë Kulturore të përfshira në Listën e Trashëgimisë nën mbrojtje të përkohshme, regjistrohen nё Agjencionin kadastral dhe gjeodet të Kosovës, nё tё dy nivelet qendror dhe lokal.” Është e paqartë se cili është qëllimi i hartuesve kur kërkohet regjistrimi i aseteve në nivel qendror dhe lokal kur të dhënat kadastrale janë unifikuar.8 Prandaj, OSBE sugjeron që hartuesit të sqarojnë mënyrën e regjistrimit të aseteve nën mbrojtje të përkohshme dhe arsyetimin për një regjistrim të tillë. 

I njëjti koment vlen edhe për nenin 8(9) të projekt-rregullores.
8Shih nenin 2 të Ligjit nr. 04/-L-013 për Kadastër, në dispozicion në: 

https://gzk.rks-gov.net/ActDetail.aspx?ActID=2757 : “1. Kadastri shërben si bazë për regjistrimin e të drejtave pronësore me krijimin e njësive kadastrale për parcela, ndërtesa, pjesë të ndërtesave dhe përçojave dhe rindërtimin e informacioneve kadastrale. 2. Kadastri mbështet veprimet e personave fizik dhe juridik për qëllimet administrative, juridike, ekonomike dhe shkencore. 3. Të gjitha institucionet e nivelit qendror dhe lokal në Kosovë të cilat merren me tokën, ndërtesat, pjesët e ndërtesave dhe të përçojave do t’i shfrytëzojnë të dhënat për njësitë kadastrale, të cilat janë definuar në kadastër.  


	E refuzuar
	Kjo procedurë është e rregulluar me ligjin për kadastër dhe planifikim hapësinor. 
Respektivisht e plotësuar edhe me LIGJI NR. 08/L-010 për Krijimin e Infrastrukturës Kombëtare të Informacionit Hapësinor në Republikën e Kosovës.
Për zbatim të mëtutjeshëm do të nënshkruhet marrëveshje në mes Agjencionit Kadastral dhe MKRS-së. 

	
	Neni 8 - Procedura për përfshirjen e aseteve të trashëgimisë kulturore në mbrojtje të përhershme
Të merret në konsideratë zgjatja e afatit në nenin 8(1) dhe të sqarohet nëse, brenda këtij afati, duhet të finalizohet përfshirja e aseteve të trashëgimisë kulturore në listën e përhershme. 
· Të sqarohet situata dhe procedura kur Këshilli i Kosovës për Trashëgimi Kulturore e refuzon përfshirjen e një aseti në mbrojtje të përhershme. 
· Të qartësohet mënyra e regjistrimit të pasurive nën mbrojtje të përkohshme. 

9. Neni 8(1) i Projekt rregullores parasheh që “Asetet nga Lista e Trashëgimisë Kulturore nën mbrojtje të përkohshme, të verifikuara nga Institucioni Kompetent Qendror për kategorinë përkatëse brenda 6 muajve pas përfshirjes në këtë Listë i paraqiten Këshillit të Kosovës për Trashëgimi Kulturore për vlerësim për mbrojtje të përhershme.”.9 Nëse e lexojmë së bashku me nenet e tjera të projekt-rregullores, të cilat përcaktojnë procedurën dhe parimet për përzgjedhjen e aseteve, sipas mendimit tonë, afati prej 6 muajsh duket të jetë joreal, pasi mund të interpretohet se nënkupton që i gjithë procesi i inventarizimit dhe përfshirja e objekteve në listën e përhershme, do të finalizohej deri në vitin 2023.10Është e paqartë nëse brenda këtij afati 6 mujor synohet të finalizohet përfshirja në listën e përhershme apo ky afat është vetëm për “vlerësimin për mbrojtje të përhershme”. 

Prandaj OSBE sugjeron që të merret në konsideratë zgjatja e afatit dhe të sqarohet nëse, brenda këtij afati, duhet të finalizohet përfshirja e aseteve të trashëgimisë kulturore në listën e përhershme.

10. Për më tepër, projekt-rregullorja nuk trajton situatën dhe procedurën për rastet kur merret vendim për të refuzuar përfshirjen e një aseti nën mbrojtje të përhershme. Në anën tjetër, projekt-rregullorja rregullon këtë çështje për mbrojtje të përkohshme, duke përcaktuar se “personat fizikë dhe juridikë kanë të drejtë ankese në Komisionin e Ankesave pranë Ministrisë përkatëse sipas Ligjit për Procedurën Administrative”.11 . OSBE konsideron se është po aq e rëndësishme rregullimi i kësaj situate edhe për mbrojtje të përhershme, veçanërisht duke pasur parasysh se vendimi i Këshillit të Kosovës për Trashëgimi Kulturore për refuzim automatikisht i largon asetet nga mbrojtja e përkohshme.12 Gjithashtu, OSBE konsideron se është e rëndësishme të sqarohet nëse në rast refuzimi, Institucioni Rajonal Kompetent mund të rivendosë procesin për inventarizimin, përfshirjen në listën e përkohshme dhe më pas propozimin për mbrojtje të përhershme, apo nëse kjo e drejtë konsumohet me tentativën e parë/refuzimi nga Këshilli i Kosovës për Trashëgimi Kulturore. 

11. Për nenin 8 (9), shih komentin për nenin 6(8) më sipër, i cili vlen njësoj. 

9Versioni në gjuhën angleze i kësaj dispozite është paksa i ndryshëm nga versioni i gjuhës zyrtare në gjuhën shqipe dhe serbe. Versioni në anglisht thotë “… të përzgjidhet për mbrojtje të përhershme ”, ndërsa versioni shqip dhe serbisht thotë “… për vlerësim për mbrojtje të përhershme ”. 

10Shih nenin 15 të Projektrregullores dhe komentin tonë për nenin 15 në këtë dokument: OSBE dëshiron të theksojmë se aplikimet e deritanishme nga Ministria e Kulturës, Rinisë dhe Sportit në Këshillin e Kosovës për Trashëgimi Kulturore, për përfshirjen e objekteve nën mbrojtje të përhershme, kanë kërkuar përpunim thelbësor dhe si e tillë, lista ekzistuese e objekteve nën mbrojtje të përhershme deri më tani përmban vetëm 23 objekte, nga rreth 1600 sosh të përfshira në listën e përkohshme. 

Lista e përkohshme e monumenteve të trashëgimisë nën mbrojtje në dispozicion në: 

https://www.mkrs-ks.org/repository/docs/Vendimi_me_regjister_2021-2022.pdf 

Lista e përhershme e monumenteve të trashëgimisë në dispozicion në 

https://www.mkrs-ks.org/repository/docs/Mbrojtja_e_perhershme.pdf 

11Shih nenin 6(7) të projekt-rregullores. 

12Shih nenin 8(7) të projekt-rregullores.  
	E pranuar plotësisht

E refuzuar

E pranuar plotësisht

E pranuar plotësisht


	E sqaruar te Neni 8, pika 7.
Bazuar edhe në legjislacionin sekondar në fuqi, Institucionet konsiderojnë se kjo kohë do të jetë e mjaftueshme për përmbushje të detyrave ligjore. 

E sqaruar te Neni 8, pika 7.

Është ndryshuar. 

	
	Neni 15 - Dispozitat kalimtare 

· Të sqarohet dispozita kalimtare, shfuqizuese 

12. Në përputhje me standardet në fuqi për hartimin e akteve normative, “ dispozitat shfuqizuese dhe pezullimi i efekteve juridike të akteve ligjore duhet të përcaktohen saktë dhe qartë. Duhet të përcaktohet saktësisht se cilat dispozita nuk kanë më efekte juridike dhe një afat kur këto dispozita e humbasin efektin e tyre”.13 Ndryshe nga kjo, neni 15 i Projekt rregullores, i titulluar “Dispozitat kalimtare ”, që përcakton dispozitën e shfuqizimit, është tërësisht i paqartë. Konkretisht, neni 15 parasheh sa vijon: “Lista e trashëgimisë kulturore nën mbrojtje të përkohshme, e cila shpallet në përputhje me nenin xxx, të Ligjit Nr.l-088 për Trashëgiminë Kulturore… ”. Me sa duket, kjo fjali nuk është e plotë14 . Në këtë aspekt, OSBE dëshiron të theksoj rëndësinë e rregullimit të vlefshmërisë së listës aktuale të aseteve nën mbrojtje të përkohshme dhe të përhershme dhe nëse institucioni kompetent do të duhet ta ndërmarrë procesin e inventarizimit nga fillimi, apo nëse ai do të ndërtohet mbi listat ekzistuese. OSBE sugjeron që listat aktuale (të përkohshme dhe të përhershme) të mbahen në fuqi për të shmangur çdo vakum ligjor, duke pasur parasysh vlerat e tyre të rëndësishme të trashëgimisë që garantojnë nevojën e mbrojtjes së tyre ligjore, dhe më pas të modifikohen në bazë të Projektrregullores në fjalë. 

13Shih nenin 7(1)(11) të Udhëzimit Administrativ Nr.03/2013 për standardet për hartimin e akteve normative, në dispozicion në: https://gzk.rks-gov.net/ActDetail.aspx?ActID=8696 

14Siç shihet nga versioni shqip dhe serbisht i Projektrregullores, synimi është që kjo fjali të vazhdojë.  
	E pranuar plotësisht

 
	Është ndryshuar/plotësuar. 

	Këshilli i Kosovës për Trashëgimi Kulturore | Agjenci e shtetit
	Më këtë Draft Rregullore cenohet pavarësia institucionale e Këshillit të Kosovës për Trashëgimi Kulturore si agjenci e pavarur e themeluar nga Kuvendi i Republikës se Kosovës në bazë të Ligjit për Trashëgimi Kulturore. KKTK klasifikohet si agjenci e pavarur në bazë të nenit 142 të Kushtetutës se Republikës se Kosovës, dhe të gjitha funksionet dhe kompetencat që ka i kryejnë në mënyrë të pavarur nga çdo organ ose autoritet tjetër në Republikën e Kosovës. Gjithashtu në bazë po të këtij neni të Kushtetutës se Republikës se Kosovës të gjitha institucionet në Republikën e Kosovës janë të detyruara të bashkëpunojnë dhe i përgjigjen kërkesave të KKTK-së.

Ministria e Kulturës Rinisë dhe Sportit nuk ka të drejtë të nxjerrë akte nënligjore përmes të cilave rregullon funksionimin dhe organizimin e punën se KKTK-së, sepse kjo bie ndesh me nenin 4.8 të Ligjit për Trashëgimi Kulturore.

KKTK si agjenci e pavarur ka të miratuar Rregulloren 02/2016 Për Vlerësimin dhe Shpalljen e Trashëgimisë Kulturore në Mbrojtje të Përhershme, të cilin akt nënligjor e ka të shpallur edhe në Gazetën Zyrtare të Republikës se Kosovës REGULLORE NR.02-2016 (KKTK) PËR VLERSIMIN DHE SHPALLJËN E TRASHËGIMISË KULTURORE NË MBROJTJE TË PËRHERSHME (rks-gov.net). Në këtë Rregullore përcaktohen në mënyrë të qartë aspekti profesional dhe procedural i shpalljes se trashëgimisë kulturore në mbrojtje të përhershme. KKTK është i vetmi institucion kompetent që ka në mandat dhe përgjegjësi vlerësimin dhe shpalljen e trashëgimisë kulturore në mbrojtje të përhershme, prandaj edhe nuk mundet MKRS ti përcaktoj rregulla dhe procedura një institucioni të pavarur.

Prandaj konsiderojë se nenet 8, 9, 13, 14 paragrafi 2 pika 2.1, paragrafi 3 cenojnë pavarësinë institucionale të KTKK-së si agjenci e pavarur e themeluar nga Kuvendi i Republikës se Kosovës, dhe si te tilla këto nene duhet të largohen nga kjo Draft Rregullore.


	E refuzuar
	Rregullorja për Inventarizim në asnjë rrethanë nuk e cenon pavarësinë institucionale të Këshillit të Kosovës për Trashëgimi Kulturore. 

Rregullorja për Inventarizim bazohet në Ligjin për Trashëgimi Kulturore dhe si e tillë vendos rregulla dhe kritere për dhe rreth procedurave të Inventarizimit deri te Mbrojtja e Përhershme.

Pretendimi juaj se nenet 8, 9, 13, 14 paragrafi 2 pika 2.1, paragrafi 3 cenojnë pavarësinë institucionale të KTKK-së si agjenci e pavarur e themeluar nga Kuvendi i Republikës se Kosovës, është i pa bazuar. 

